
	GAUTENG DEPARTMENT OF EDUCATION

SENIOR CERTIFICATE EXAMINATION
ISINDEBELE ILIMI LOKUTHOMA IZINGA ELIPHEZULU
(Iphepha Lesibili)

ISIKHATHI:  2 ama-iri 

AMAMAKSI: 100

	YELELA:

· Leliphepha lineengaba ezinthathu.

· Isigaba A Umbuzo 1 ukatelelekile bona uphendulwe ngibo boke abafundi.

· Umfundi kufuze aphendule imibuzo EMIBILI tere kusigaba A umbuzo 2.

· Phendula umbuzo MUNYE kusigaba B namunye kusigaba C.

· Umfundi kufuze aphendule munye umbuzo omfitjhani namunye omude phakathi kwesigaba B nesigaba C.
· Ukutlola ngobutjhapha kuzokubangela ukulahlekelwa miklomelo.
	


	ISIGABA A

IINKONDLO

Lombuzo ukatelelekile bonyana uphendulwe bafundi boke.
	


	UMBUZO 1

ITSENGO 5 – M.S. NTULI

Funda ikondlo elandelako ubuye uphendule imibuzo engenzasi.
	


	Ziinthudze ezinganamkhozeleli,

Malerhe kaSokulunga atlakaze njalo,

Bumerumeru inga ziimagameru ebusuku,

YiMedze ebhalela abotitjhere ngekumbeni.

Madzinyani aragwa sikhukhukazi,

Mgolojani inga bunyonyo bobukhahlo,

Watjhelela uMatjhelela inga kutjhek’ itjheme.

Ngithanda uMathandukudla osithela qede

Ngibhambalale,

Ngivuke ngitswe ngekhwezi ngikhwele,

Nokho nimatjhatjha ngokubalekel’ ingwenya,

Niyilisa itjhagale esitikini inibhedlhe tle!

Nginibone nibaleka ngokuthi ve!  Kwengorho.

Nganifunafuna nganitlhoga ngathembela ebusukwini.
	3

	1.1
Tlola umoya wembongi le?
	(2)


	1.2 Kubayini uSokulunga atlolwe ngegabhadlhela?
	(2)


	1.3
Ipha iimbonelo EZIMBILI zeenthombe-ngqondo / iimfenqo bewutjho bonyana zimhlobo bani.
	(4)


	1.4
Ipha ummongo wekondlo bewuwusekele
	(2)

[10]


	UMBUZO 2

Phendula imibuzo EMIBILI tere

2.1
Funda ikondlo elandelako uphendule imibuzo engenzasi.
	


	Phasi enzasi erholweni

KwaMahlungulu kwasala abantu-

Kwaduma izulu kwamekeza umbani,

Kwatjha isikhuni kwasala umlotha.

Kwahlwa emini iNdebele liqalene noMsuthu,

Lafika iBhunu lasiza uMsuthu.

Umbango lo ngewani?

Nango uMampuru ngemathunjini.

Wathuthumba umdzombo yabayincani indawo.

Yabambana kwathula umoya.

Yabambana kwaphapha ibhetjha eNdebeleni,

Yabambana kwaphapha umdzobho eMsuthwini,

Yabambana kwarathuka ibhrugu nerhembe eBhunwini.

Kwaba nzima ephasini lekhethu,

Kwalila ikule, kwalila isibhuku nomkhonto.

Abantu barhayileka inga ziimpukani zingananto,

Yafulathela yaMabhunu nabeSuthu.

UMabhoko akathomi umuntu, 

Nango uMaqobolwana aqwilisa isitjhaba sesiyamile,

Bayenza indaba uburotho nejemu.

Wokhi! amanaba asesenamandla

Umtlhago ubhode amanzinzo,

Amanaka namaphotho kukudla ngenca yephango.

Iinhlokwana nanziya laphaya,

Iindumbu ziintutwana nobujadajada.

Kulele uMsuthu, iBhunu neNdebele.

Sesidlule isiwuruwuru kwalila iintserintseri,

Izandla neenyawo zakaNdebele zadliwa ziinsimbi,

Iintjhaba zagida ngethambo lakhe,

Nango sele asisembamgodi,

	Namhlanje sidindi sinzinzile.

D M Jiyane
	
	


	2.1.1 Kukuphi erholweni lakwaMahlungulu ngokwekondlo begodu yini irholo?
2.1.2 Nasikhuluma ngoMahlungulu sikhuluma ngobani?

2.1.3 Kutjho ukuthini lokhu:

(a) kwahlwa emini.

(b) yabambana

(c) umtlhago ubhode amazinzo

2.1.4 Ipha umqondo wekondlo bewuwusekele ngemitjho EMIHLANU.
	(2)

(2)

(2)

(2)

(2)

(5)

[15]


	2.2
Funda ikondlo elandelako ubuye uphendule imibuzo engenzasi.
	


	Ndlela yakwaMloto

Ngidanile ndlela yakwaMloto;

Ngibeke ithemba lami kuwe,

Wahlanganisa ikwaMhlanga  nePitori,

Kwavukelwa kwagodukwa-

Bubula bhesi bubula.

Kude KwaMhlanga.

Bu...Bu...Bu...!

Kgo...! Kenu! Bhu!

Ngozi uphuma njengelanga;

Ngozi utjhinga njengelanga.

Osililo sehlukene sihlangene,

La kuza wena ndlela yaKwaMloto.

Thokoza unyaka ka-1993

Okulethele itjhudu leliwa

M S Ntuli
	3

	2.2.1
Umuda wokuthoma uphethe siphi isithombe-ngqondo begodu ukutjho ngani lokho?

2.2.2 Imbongi itjho ukuthini ngalokhu.

(a) ukugoduka

(b) ukububula kwebhesi

2.2.3 Imbongi inqophe ukuthini ngomuda wesithathu esigabeni sokuthoma?

2.2.4 Kungani imbongo ikhuluma ngesililo?

2.2.5 Veza ubujamo imbongi ekibo ngemitjho emihlanu.
	(2)

(2)

(2)

(2)

(2)

(5)

[15]


	2.3
Funda ikondlo elandelako ubuye uphendule imibuzo engenzasi:
	


	Ngizulazulile, ngafuna kwami,

Kwathi kungekwami ngakufuna;

Onjengami wafana nami,

Wazulazula nami ngizulazula.

Ukweqiwa kweenthubi kwaziwa ngimi,

Ngiseqa ngithanyela ngitjhisa

njengomlilo welangabu lokufa,

Mina ngibona ipilo:  Kuwe kukufa.

Ngibonile ngakhwela intaba,

Ngaziwisela phasi ngathumba kwami,

Ngalibala Wena Somandla,

Ngathinjwa mnyama umkhanyo ukhona.

Kosi Somandla ngiyazinikela,

Ngidinwe kududza abangani,

Ngidinwe kudunduzela zephasi,

Zaphezulu zihlome ngezeKosi.

Kwakukuhle kukarisa,

Kwakumnandi njengeluju leenyosi,

Kukarisa nje –

Kumnandi nje kukufa.

Amehlo wami avalekile,

Abona okubonwa ziimphofu.

Ihliziyo ikhanuka ikowani,

Inga mlibhani wekhowe.

Phambili neemva kwakufana,

Amanzi neengazi kuyinto yinye,

Gadesi koke kudlule

Njengamanzi weLimpopo –

Kosi Somandla ngiyazinikela.

	2.3.1 Ngubani imbongi yekondlo le begodu isihloko sayo sithini?

2.3.2 Sitjho ukuthini isihloko?

2.3.3 Ipha umqondo wekondlo ungadluli emideni EMIHLANU.

2.3.4 Veza ukukhambelana kwesihloko nekondlo ngokwayo.  Ungeqi imida EMITHATHU.

2.3.5 Tlola ibunjo langaphandle ngemida EMITHATHU.
	(2)

(2)

(5)

(3)

(3)

[15]


	2.4
Funda ikondlo elandelako uphendule imibuzo engenzasi.
	


	KwaMahlungulu

Kwakukusutha kwendlala,

Kuhlamanzana kumbi,

Kwakuthungwa amabhetjha,

Avunulwe kukarise KwaMahlungulu.

Naso imbokotho ngesibuyeni,

Ilitjhe lokusila eqadi kwayo.

Kwakungasikudla kukuphila kokufa,

Amadodana ajame ngeziswana,

Afuze iNtatjanaMaNdebele,

Gadesi khohlwa ngamaphotho,

Gadesi khohlwa ngesirholwani.

Dadwethu bhinca ingubo,

Ulandelane nomnakwenu,

Niye KwaNofundo, nazi uZimu.

P S Skosana

	2.4.1 Mhlobo bani wekondlo le engehla?  Sekela ipendulwakho.

2.4.2 Veza umqondo wembongi ngemitjho EMITHATHU.

2.4.3 Tlola ngesakhiwo sangaphakathi.  Ungeqi emitjhweni EMINE.

2.4.4 Tlola ngommongo ubuye uwusekele ngokuzeleko.  Ipendulwakho ingadluli emideni ESITHANDATHU.
	(2)

(3)

(4)

(6)

[15]


	AMAMAKSI WESIGABA A:
	40


	ISIGABA B

UMDLALO

Phendula umbuzo MUNYE tere

UMBUZO 3
	


	KANTI NGEWAKABANI – N E SKOSANA
	


	3.1
Uthini ngokufaneleka kwesihloko nomdlalo ngokwawo.  Ipendulwakho kufanele izale iphepha LINYE tere.
	[30]


	NOFANA
	


	3.2
Funda isiqetjhana somdlalo esilandelako uphendule imibuzo engenzasi
	


	Soonkhumba:
Nasi esikhulu gogo.  (Usirhwatjha ngaphasi kwezinye.)  Lesi silungele wona umkgadi.

Gogo:
Arha-ke mntanomntanami. (Ugogo asidoselengancanye.  Asiphenduphendule. Abafazi nabo bakhethe bakhethe.  Kazi basophe ukuyokusikisa iinthimba.  Ezinye iinkhumba zitjhikwe kube mikgadi.)

Nagajana:
Alo mina angisatholi nesokubika?  (Aqale ngakuNtuli)  

Ntuli:
NaGajana, wazi kuhle bona ngisajanyelwe kuraga iimbuzi ezimbili ngizise kuSikokoro ngokungiphengula ngoFuduka.

Gogo:
Awa Mfulathelwa, uzaziraga njani iimbuzi noFuduka loyo angakabuyi nje?  Mina sengitjho nehlebezana abe angakalizwa.
	

	Ntuli:
Mma, mina kukuthi inyanga yathi izakuberega ibhengela lika Fuduka engalisakweliya isokana elimembileko limbuyise.  Alo uphi umntanami?  Uyazi iinyanganyana zanjesezi angisa zitholi bona ziberegani. 

Gogo:
Kodwana iimbuzi zona zifuneka phambili.  Awa, ngiyala mina.  Mfulathelwa ungazisa iimbuzezo.  Akubuye amntanomntanami mantanzi.
Ntuli:
Mma, okhunye okungirarako masokana wesimanje la. Ayadelela.  Bona ayadelela araga intwala ngesibhuku.
Gogo:
Ukutjho ngani lokho?

Ntuli:
Kubayini isokana fese lebe amntanzana bekhabo bangathumeli muntu ozokuthi ‘funelani nganeno’?

Umfazi:
Bazakutjho njani bekhabo Mhlalukwana bona ‘funelani nganeno’ ngombana amasokana la awasabasi emakhabo abantazana.  Batjhitjhinga nabo bayozendisela bona edorobheni.

Ntuli:
(Selakwatile) Litjhitjhinge nomntakabani?  Ngathana ngiyalazi isokanelo.  Ngifung’ ubaba!  Ngingayokulala esikhungweni namhlanjesi.  Lona beliyokufihlwa emazindleni kusasa. 

Nagajana:
Dzwamari, angu lisani akuratharatha.  Qedani yokuthenga iinkhumba.  Qala nibambezela amntabantu lo.  (Awa, kukhulunywe nomuntu bona eze azokuraga iimbuzi zakhe.  USoonkhumba abuthe iinkhumba eziseleko azibophelele ebhayisikilini a  yelise.  Athi nayokuphuma esangweni athomane nabantazana bangena neenyanda zeenkuni bazivumela ingoma.  UDlhamaga amqalisise umuntu lo.  Amehlwakhe awafunise.  Kodwana ararwe ziindevukazi zomuntu lo.  Umuntu lo wembethe namarikirikikazi weenkhumba ilanga litjhisa.  UDlhamaga abilayele tle.)
	


	3.2.1 Atjho ukuthini amagama la:

(a) umkghadi

(b) isithimba

(c) izindla
	1x3=(3)

	3.2.2 Hlathulula lokhu:

(a) ukungasatholi nesokubika.

(b) ukuphengula

(c) ngifunga ubaba

(d) ukuraga intwala ngesibhuku

(e) ukufunelela nganeno.
	2x5=(10)


	3.2.3
Wazini ngoSonkhumba?  Sekela ipendulwakho.
	(2)

	3.2.4
Ngezani iimbuzi ekufanele ziragwe nguNtuli?
	(2)

	3.2.5
Ngewakho umbono bekufanele azirage.  Sekela ipendulwakho ngesizathu SINYE.
	(2)

	3.2.6
Ngiliphi ihlebezana ugogo akhuluma ngalo?
	(1)

	3.2.7
Ugogo bekanqophise kubani nakathi “umntwanomntanami”?
	(1)

	3.2.8
Wazini ngoSkokoro?  Sekela ipendulwakho ngesizathu SINYE.
	(2)

	3.2.9
Yini eyenza uNtuli athi “ngathana ngiyalazi isokanelo.  Ngifung’ubaba!  Ngingayokulala esikhungweni namhlanjesi.  Lona beliyokufihlwa emazindleni kusasa”.  Fakazela lokhu ngeenzathu EZIMBILI.
	(2)

	3.2.10
Isiqetjhanesi sikufundisani?  Ipendulwakho ingadluli emideni EMIHLANU.
	(5)


	
	[30]


	ISIGABA C

UMBUZO 4

Phendula umbuzo ube MUNYE tere.

AMABATHA – B D MASANGO
	


	4.1
Coca ngesakhiwo senovela le.  Uzalise iphepha LINYE tere.
	[30]


	NOFANA
	


	4.2
Funda isiqetjhana esilandelako ubuye uphendule imibuzo engenzasi:
	


	Uthe lapha avusa amehlo wasikima waqalana noMjarimani wathi:  “Mjarimani ngikubawa ubeke iinkhali zakho pha siqalane ngezandla.  Ngikubawa bonyana ungizwe kuhle, ngathana kade ngifuna ukukubulala ngabe awusekho.  Njeke ngikulisile bona uphile bekufike ilanga lanamhlanje lapha sizakuqalana khona ngemehlweni sikhuphane ikani.  Angifuni nokwazi bona kade uthandana noBathabile.  Mina ngisandukuthandana naye.  Engifuna ukwazi kukobana umntazana nawungakamloboli akusuye wakho.  Ngowalelo nalelo sokana elifuna ukwakha umuzi.”


UMphikwa ukhuluma nje uMjarimani uhlengezela yedwana.  Amehlwakhe uwabona agijima njengewomhlwazi.  Kuyakhanya nakuye bona kunengi azibuza khona kodwana angafumani ipendulo yemibuzo yakhe.  Athi kuMphikwa “Ngifuna boyana ungizwelele nami.  Sengizwe koke ngawe bona umumuntu onjani.  Utjhiye umkakho kwakho uzongitshwenya lapha ngilinga khona ukwakha wami umuzi.  Namhlanje ukhambe kumbi komhlolo.  Uzaliqala kwamaphelelo ngombana awukwazi ukuziphatha njengomuntu ophuma ngakwakhe.”  Athathe ivorovoro yakhe ayitake edinini abese uthatha kaMphikwa asebenzise yona akhombe ngayo umnikazi.


UMphikwa abone nje bonyana ukurabhela kwakhe akumrhelebhi. Athi: “Mjarimani ungazenzi itjhatjha.  Ngikubawe kuhle bonyana asiqalane 
	


	ngeenghwathamratha.  Akuzikukurhelebha nawungidumuzako ngombana uzakubotjhwa bewudosele woke amacala enginawo.  Njenganje amapholisa ayangifuna ngebanga lemodere ewele ngedongennalapho bengilinga ukususa iinkhisi ehlophekazini yam uBathabile.”


UMjarimani athi angezwa lelo akwate azale umanturwana.  Akuphiwoke amagabha evorovorweni yakhe awafake ngesikhwayeni aziphose phasi iinkhalezo.
	


	4.2.1 Kukwenzani lokhu:

(a) ukuvusa amehlo

(b) ukuqalana ngezandla

(c) ukwakha umuzi

(d) ukuhlengezela wedwa

(e) ukugijimisa amehlo njengewomhlwazi

4.2.2 Wazini ngoMphikwa noMjarimani?  Bahlala kuphi begodu ngebakwabani iimbongozabo?

4.2.3 Kubayini baqalane ngezandla?

4.2.4 Ngewakho umbono uMphikwa bekafanele aqalane noMjarimani ngezandla?  Ipendulwakho ibekwe ngeenzathu EZIMBILI.
	(2)

(2)

(2)

(2)

(2)

(5)

(2)

(3)

	4.2.5 Kubayini uMphikwa athi “Mjarimani ungazenzi itjhatjha?”  Sekela ipendulwakho.

4.2.6 Kuya ngesiqetjhanesi uBathabile uvezwe njengomlingisi onjani?  Ipendulwakho ibekwe ngeenzathu EZINE.

4.2.7 Ipha ummongondaba owuthole kilenovela ubuye awusekele ngemitjho EMIBILI.
	(2)

(4)

(4)


	AMAMAKSI ESIGABA C:
	[30]


	INANI LOKE:
	100

